
GOUVÈNÈ CUOMO ANKOURAJE NOUYÒKÈ POU YO ITILIZE SITWÈB “PRIDE OF NEW YORK” LA POU 

JWENN MANJE AK BWASON LOKAL PANDAN SEZON FÈT YO 

 

Gouvènè Andrew M. Cuomo jodi a te ankouraje Nouyòkè pwofite sitwèb “Pride of New York” la, ki nan  

www.prideofny.com, pou chèche meyè pwodi alimantè ak bwason ki pouse ak pwodi nan Eta New York 

pandan sezon fèt kap pwoche yo. 

 

“Keseswa se yon boulanjri wap chèche sou Long Island oswa yon etablisman diven nan North Country an, 

sitwèb ‘Pride of New York’ la prezante yon gwo kantite pi bon pwodiktè lokal New York pou ede w pase 

yon bon sezon fèt,” te deklare Gouvènè Cuomo. “Achte manje ak bwason ki pouse ak pwodi isit lamenm 

nan New York se yon fason enpòtan pou sipòte vandè lokal ansanm ak endistri agrikòl Eta a. M ap 

ankouraje tout Nouyòkè pou yo itilize resous enpòtan sa pandan y ap pare pou fèt yo kap pwoche yo epi 

pou yo goute sa ki bon nan sa New York gen pou l ofri.” 

 

“Pride of New York” se pwogram estrateji eta a pou fè pwomosyon manje, bwason, ak pwodi agrikòl 

New York. Se yon eleman enpòtan nan inisyativ Taste NY Gouvènè Cuomo a, ki konsevwa pou l pote pou 

Nouyòkè pi bon pwodi ki pouse ak fèt nan eta a. Nan mwa oktòb ane sa, Gouvènè Cuomo te prezante 

Pwomès “Pride of New York” la, yon nouvo inisyativ kap ankouraje restoran ak chèf kuizin nan tout eta a 

pou yo itilize plis pwodi New York nan yon pousantaj 10 pousan oubyen plis. 

 

Sitwèb “Pride of New York” yo fenk reòganize a pèmèt moun mennen rechèch espesifik nan bazdone 

New York State Department of Agriculture and Markets la nan yon fòma ki fasil pou itilize. Moun kap fè 

rechèch chwazi tou dabò pami prensipal kategori yo, tankou Agritouris, Manche Kwit, Pwodi letye, 

Pepinyè/Plant, ak bèt lanmè. Yo ka annapre sa chwazi tip biznis y ap chèche a, keseswa se yon magazen 

detay, yon restoran, yon fèm, yon fabrikan, oubyen yon pakèt lòt kategori. Apre sa yo bay zip kòd yo epi 

chwazi jis ki bò yo vle vwayaje. Gen yon lòt opsyon pou moun ki ta renmen jwenn kijan pou yo ale nan 

kote a. 

 

Sitwèb la montre tou yon kat ak lis ki montre plizyè rezilta rechèch, ki gen ladan yo adrès ak enfòmasyon 

pou kontakte chak etablisman. Gen plis pase 3.000 manm nan pwogram “Pride of New York” la ki nan 

bazdone sa ansanm ak yon pakèt lòt biznis agrikòl. 

Komisyonè Agrikilti Eta pa Entèrim, James B. Bays, te dit konsa, “Tout moun ki achte nan yon konpayi 

New York ap fè yon envestisman nan kwasans sektè agrikilti eta nou an. Plizyè milye moun deja dekouvri 

manje ak bwason ki pwodi nan New York pa enferyè okenn lòt. Sitwèb amelyore sa pral fè li pi fasil pase 

anvan pou Nouyòkè jwenn plis enfòmasyon sou agrikilti lokal epi pran avantaj nan abondans pwodi li yo 

pandan sezon fèt sa.” 

 

Anplis èd l ap bay konsomatè pou yo jwenn manje New York, pwogram “Pride of New York” la asiste 

fèmye ak antrepriz  transfòmasyon manje ak bwason nan fè pwomosyon pwodi yo grasa itilizasyon 

anblèm Pride of New York la. Pou jwenn plis enfòmasyon sou pwogram “Pride of New York” la, rele  

1-800-554-4501 oubyen ale sou www.prideofny.com. Pou rantre nan pwogram “Pride of New York” la, 

ale sou: https://www.prideofny.com/PONY/pdfs/PrideGenApp.pdf 

